
1973ko kinto bazkaria larunbat 
honetan egingo da, Atxega 
jauregian. 

Izena emateko, bi telefono 
zenbaki hauetako batera dei-
tu behar duzu: 
• 606 647 115 (Mikel) 
• 600 648 889 (Marimar). 

Izena emateko epea, berez, 
azaroaren 12an bukatzen zen.

1973ko                    
kinto bazkaria, 
Atxega jauregian

1972ko kintoen bazkaria aza-
roaren 30an ospatuko da, 
Maykar jatetxean. 14:30ean 
elkartuko dira jatetxean bertan. 
Izena emateko, 50 euro sartu 
beharko dira ES44 3008 0259 
11 5319017926 kontu zenba-
kian, norberaren izen-abizenak 
jarrita. Azken eguna azaroaren 
22a izango da.

1972an jaiotakoak 
ere azaroaren 30ean 
elkartuko dira

1947. urtean jaiotakoek aza-
roaren 30ean ospatuko dute 
kinto bazkaria.

Artzabal jatetxean egingo 
dute ospakizuna eta interesa 
duten guztiek bi telefono zen-
baki hauetako batera deitu 
beharko dute, izena emateko: 
• 678 368 980 (Pili).
• 637 98 84 14 (Ana).

1947an jaiotakoak 
azaroaren 30an 
batuko dira

Azaroaren 17an igandearekin 
batuko dira Artzabalen, eguer-
diko 14.00etan. Izena aurretik 
eman beharko da eta horre-
tarako azken eguna azaroaren 
14a izango da. 

Izen-ematea ondorengo te-
lefono zenbakietara deituz 
egin behar da: 645 711 033 / 
688976760.

1945eko kinto 
bazkaria igande 
honetan egingo da

"Herri zaintzaileak gozoak 
eskaintzen dizkizu: topatu 
eta gozatu!". Hortxe azaroaren 
8az geroztik hilero eskura 
izango duzuen ekimen go-

zoetan gozoena. Oinarrizko 
Lanbide Heziketako sukalda-
ritzako ikasleek prestatu eta 
udal brigadak eramandako 
gozoak eskainiko dituzte he-

rriko bi saltokietan, hilean 
behin maiatzera arte. Estrei-
nakoz, iragan ostiralean hasi 
ziren plazaratzen eskaintza 
hau NI eta Ane ile-apainde-

gietan. Usurbil herri zaintzai-
leagoa bilakatzeko bidean, 
merkatari zaintzaileen egi-
tasmoaren baitan kokatua 
dago ekimen hau.

NI ile-apaindegian gozoak banatu zituzten aurreko astean, bezeroen artean. Ane ile-apaindegian ere gauza bera egin zuten azaroaren 8an.

Merkataritza zaintza gozoa

Garbigune 
mugikorra,            
Santuenean
Azaroaren 14tik aurrera, gar-
bigune mugikorra Santuenean 
izango da. Era honetan, etxe-
ko hondakinen berrerabilpe-
na eta birziklatzea sustatu nahi 
da. Hondakinak bere horretan 
bota, poltsarik gabe. Azaroa-
ren 21ean osteguna, garbigu-
ne mugikorra Kalezarrera 
eramango dute.

Unai Gaztelumendiren komiki-tira, TOKIKOMeko hainbat hedabideren eskutik.

Bi aldaketa, tren 
geltokiko lanak 
tarteko
Tren geltoki berria eraikitzeko 
lanetan dira Zumarte indus-
triagune ondoan. Bertara sar-
tzeko gunea aldatu behar izan 
zuten iaz, behin behineko zubi 
bat ere eraiki zuten Etxealdia-
koa eraisteko. Usurbilgo Uda-
letik jakinarazi dutenez, larun-
bat honetatik, azaroaren 16tik, 
aurrera beste bi aldaketa izan-
go dira. Batetik, tren geltoki 
zaharrera  heltzeko beste sar-
bide bat izango da. Orain arte, 
tren geltoki zaharra igaro eta 
Zumartegi industriagunean 
aurrerago sar zitekeen eta tren-
bidea zeharkatu behar zen. 
Larunbatetik aurrera ez. Izan 
ere, azken hilabeteotan balia-
tu den nasa itxi egingo dute 
eta geltokiaren eraikina dagoen 
nasa, hilabeteotan itxita ze-
goena baliatu beharko da bai 
Oriorantz zein Donostiarantz 
trenez joateko. Horretarako, 
sarbide berria izango da: Zu-
martegi industriagune aldetik 
tren geltoki aldera begira jarri-
ta, ezkerreko aldetik.

Meza santu hartara 
a s p a l d i a n 
konfesatzera joan 

gabeak ere azaldu ziren. Ixabeli 
halako gorazarrerik ere ez zioten 
egiten. Ez dizkidazu, bada, 
alderatuko Jose eta Isabel. 
Tabernan bildutakoek, ez batari, 
ez besteari ez zieten gorazarrerik 
egiten.  Sagardoari ,  bai . 
Bakoitzak dauzka bere santuak 
eta deabruak.

“Urtero berdin! Herria eure-
na balitz bezala etortzen dira 
handi-mandi horiek, eta he-
mengo babo horiek lerdea 
dariela jaten diete uzkia”. Troia-
ko Alaitz bere onetik ateratzen 
zen markesaren etorrera ba-
koitzean. “Eta zuk zer egiten 
duzu?”. Parisko Zuhaitz ez zen 
isilik geratzen zen horietakoa, 
tabernan ahoberoak besterik 
entzuten ez, eta jela sartu ohi 
zien zintzurretik behera hala-
koei. “Bizkar ematea gutxi iru-
ditzen al zaizu? Gaur goizean, 
han nintzen aitarekin sagarron-
doak kimatzen, baina gustura 
asko kimatuko nuke beste zer-
bait”. “Zer uste duzu dela hau, 
Novecento? Igitaia sororako 
eta mailua fabrikarako, neska!”

Eztabaidan jarraituko zukeen 
Alaitzek, baina jadanik neurria 
hartua zien halako kontuei. 
Alferrik arituko zen Imanolekin 
hitz eta pitz, mugiezinezko bi 
haitz ziren. Edalontzia berriz 
betetzera mugatu zen neska, 
eta zerbitzariak bete. San Jose-
tako sargoriak erraz irristatzen 
zuen sagardoa eztarritik behe-
ra. Eliz barruko freskurak ere 

bai, baina intsentsua zela eta 
han bildutako mundua zela, 
batek baino gehiagok zuzendu 
zituzten euren otoitzak fresku-
ra eskatzera.

Otoitz egitean, fedea izan 
behar. Eta hangoak fededunak 
izango ziren, zeren hura bota 
beharra tenplutik ateratzean. 
Han goialdean haserre behar 
zuen baten batek. Goizean zi-
kindutakoak garbitzeko adina 
balioko zuen, behintzat. Bel-
durrez pilatu ziren kanpando-
rre azpian ardiak ekaitz egunean 
nola. Etxeratzeko tenorea zela 
eta, tabernatik irriz egiten zieten 
iseka euripean lasterka abiatu-
takoei. Markesa eta enparauak 
azaldutakoan, ez haien gradu-
koak, eta herritarrak euri jasaren 
zortera atera ziren. Tabernako 
burla zitalak denen entzunga-
rri izan ziren orduan. “Busti 
dadila markesa eta bere alpro-
ja kuadrilla!” Aguazila eta haren 
gizonak giroa lasaitzera hurbil-
du ziren alkatearen aginduz. 
Tabernako kontuak zirela eta 
bakea behar zutela esanda ere, 
kasurik ez zien egin. “Hi, Zuhaitz, 
herriko tabernari ilustratua, 
jakingo duk erromatarrek zer 
esaten ziaten: Si vis pacem, para 

bellum”. Garrasiak eta ujuak 
bandoz aldatu ziren orduan. 
Eliztarrek egurra eskatzen zuten, 
holako zomorroak lurpera bi-
dali behar zituen erregimenak. 
Hura zabortegia, bestela! Es-
tolderian behera eraman zitza-
la urak ahal bezain urrun.

Iluntzerako egin nahi zuten 
ikuskizuna eraman zuen ten-
pestak. Markesak nahiago izan 
zuen biharamunerako utzi. 
Eguna luzea izan zen, eta des-
kantsu premiak nabari zitzaiz-
kien familiako kideei. Saroe 
jauregian atseden hartuko 
zutela adierazi zion alkateari, 
eta atariko burdin hesiak itxita, 
han barrukoak han barruan 
geratu ziren.

“Herri dibertigarria da gero!”, 
aitortu zion maitaleak alaba 
zaharrenari sala txikian zeu-
denean. “Hala ere, ezin alde-
ratu kapitalarekin. Zergatik ez 
goaz bihar? Gu biok bakarrik”. 
Hura ezinezkoa omen zen. 
Familiak presente egon behar 
zuen herriko ikuskizunetan, 
eta norbaiten faltak zurrumu-
rruak eragingo zituen. “Bada-
kizu ez zaizkidala txutxu-mu-
txuak batere gustatzen. Izango 
dugu Kontxatik paseatzeko 
parada, baina bihar ez”. Amo-
rrua ezkutatzen saiatuagatik 
ere, alaba zaharrenak keinu 
zantzuetan antzeman zion 
frustrazioa. Burutazio zoroak 
albora zitzala agindu zion ba-
koitzak bere oherako bidea 
hartu aurretik. “Gustatuko 
zaizu, maitea, inoiz ez duzu 
holakorik ikusia izango”.

UGAITZ AGIRRE ZAPIRAIN

Zeruak eta lurrak (3)

"SAN JOSETAKO 
SARGORIAK ERRAZ 
IRRISTATZEN ZUEN 
SAGARDOA 
EZTARRITIK 
BEHERA"

Alabak etxera ????

ARANTXA MANTEROLA, 
ETXERATEKO KIDE OHIA

Urriaren 3an, Usurbildik 
kanpo nintzela, lagun batek 
argazki bat bidali zidan 
whatsappez galdera 
honekin: “hau zer den 
badakizu? Herriko hainbat 
paretetan jarrita dago”. 
Argazkian Etxerat-ek erabili 
ohi duen bi gezi beltzeko 
banderola eta mezu bat: 
Alabak etxera! Zur eta lur 
geratu nintzen.

Urteetan euskal preso, 
erbesteratu eta deportatuen 
senideen elkartean arituak 
gara biok eta ez genuen 
mezua ulertzen. Usurbilen 
–zorionez– duela hiru urte 

utzi genuen elkartearen 
jarduna gure senitarteko 
guztiak etxeratu zirenean 
baina oraindik –zoritxarrez– 
dozenaka familia daude 
Euskal Herrian beren 
senitartekoak noiz itzuliko 
borrokatzen eta, beste 
modu batera bada ere, gu 
ere haien parte sentitzen 
gara. 

Mezu arraro horri ez 
genion ez hanka ez bururik 
aurkitzen. Eskualdeko 
Etxerateko kide ohi bati 
galdetu nion eta hark, bere 
aldetik, elkarteko 
arduradunekin kontrastatu 
ostean, horrek Etxeratekin 
ez zuela zer ikusirik 
baieztatu zidan. Gure 
ikerketatxoa egin genuen 

herrian eta jakin genuen 
etxebizitza sozialaren harira 
udalarekin sesioan dabilen 
emakume batenak direla, 
nonbait egokitu zaion 
etxearekin konforme ez 
dagoelako.

Geroztik, herrian leku 
gehiagotan azaltzen joan da 
mezu hori nonahi itsatsita, 
batzuetan eskuz idatzia ere 
bai hainbat paretetan. 
Duela hiru bat aste 
Palestinako genozidioa 
salatzen zuen pankarta 
baten gainean 
errotuladoreaz idatzia ikusi 
nuen eta lehen Etxerat-en 
ikurraren erabilpenak 
asaldatu baninduen, hori 
ikusitakoan haserrea 
areagotu egin zitzaidan. 

Ez dakit zehazki zernolako 
bizilekua beharko duen bere 
familiarentzat baina argi 
daukat udalak utzi diona 
presoena (eta zer esanik ez 
milaka palestinarrena) 
baino askoz hobea izango 
dela. 

Lerro hauetatik Etxerat-en 
ikurren eta leloen erabilpen 
maltzur hori (edo zital esan 
beharko nuke?) salatu nahi 
dut eta salbuespeneko 
espetxe-politikak 
eragindako sufrimenduari 
zein ikur horrek islatzen 
duen herri aldarrikapenari 
dagozkion begiruneagatik, 
euskal preso, erbesteratu eta 
deportatuei loturiko ikur eta 
sinbologiak gehiago ez 
erabiltzea eskatzen diot.

GUTUNAK: Karaktereak, gehienez: 2.000 (hutsuneak barne). NOAUAk eskubidea du gutuna laburtzeko. Gutunak ezin izango dira kapituluka bidali. Gutun bati ezin izango dio 
pertsona berak kapituluka erantzun; gutun bakarrarekin erantzun beharko dio.

Gutunarekin batera bidali beharrekoak: egilearen izena eta abizena, harremanetarako telefonoa eta nortasun agiriaren zenbakia. 
Gutuna helarazteko bideak: Bordaberri 3, behea 20170 Usurbil / erredakzioa@noaua.eus

IKA-MIKA

Erle Lagunak taldetik aurre-
ratu dutenez, guztiok dastatu 
ahalko dugun ekintza bat be-
rreskuratu dute aurtengorako; 
yogurta eztiarekin banatuko 
dute bertaraturikoen artean, 
garai batean egiten zuten be-
zalaxe.

Lehiaketei dagokienean, 
Euskal Herri mailako ezti txa-
pelketarekin batera, gogoan 
izan, gozogintza txapelketan 
ere parte hartzeko aukera 
izango da. Osagai gozoren bat 
duen postrea sukaldatu bes-
terik ez duzue egin behar eta 
azaroaren 24an goizeko lehen 
orduan frontoian antolakun-
tzari helarazi. Haurren artean 
ere Erle Egunari lotutako ma-

rrazki txapelketa egingo dute 
aurten ere, baina ekimen hau 
Udarregi ikastolarekin nahiz 
Aginagako eta Zubietako es-
kolekin bideratuko dute an-
tolatzaileek. 

Haurrak aipatuta, hortxe 
aurtengo berrikuntzetako bat. 
Haurrek kandelak egiteko pos-
tua kokatuko dute aurtengo 
Erle Egunean. Aurrez izena 
eman gabe parte hartu ahalko 
dute gaztetxoenek bertan.

23. Erle Eguna

Azaroak 23, larunbata
• 22:00 '20.000 Especies de 
Abejas' filma Sutegin.

Azaroak 24, igandea
• 09:00-10:00 Ezti eta gozo-
gintza bilketa.
• 11:00-14:00 Azoka: 
- Azoka. Postuetako salmen-
ta.
- Erakusketak Sutegin: Erleak, 
eztia ontziratzeko prozesua... 
- Marrazki Lehiaketako lanak, 
bideoak.
• 11:00 Ezti dastaketa fron-
toian: 

- Eztia eta txokolatearekin 
egindako goxoak. 
- Jogurta eztiarekin banatuko 
da.
• 13:30 Euskal Herriko XXIII. 
Ezti Lehiaketako sari-bana-
keta: Ezti Lehiaketako irabaz-
leak, Gozogintzako irabazleak, 
Marrazki Lehiaketako irabaz-
leak.
• Antolatzailea: Erle Lagunak.
• Laguntzailea: Udala.

Erle Egunean, yogurta eztiarekin banatuko dute bertaratzen direnen artean.

Jaialdi gozoenaren 
atarian
Iaz itzulitako urteko hitzordu gozoena ate joka dugu berriz. 
Azaroaren 24an ospatuko da 23. Erle Eguna. 

2023ko urriaren 20an, Luis 
Jambrina errealizadoreak eta 
bideo-egileak whatsapp mezu 
bat bidali zuen NOAUA!ko 
erredakziora. Irudi bat zen, 
zehatzago esanda. Euskadiko 
Filmategiaren artxibo bati egi-
niko argazkia. Eta artxiboaren 
azalean, datu hauek ageri ziren: 
"Imágenes de Usurbil. Año: 
1958-1960. VES: Muda. Dura-
ción: 19'58''. Blanco y negro". 

Luis Jambrina aspalditik bizi 
da Usurbilen. NOAUA!ko iku-
sentzunezko asko berarekin 

egin izan ditugu: Kafe garaia 
bideo-elkarrizketa sorta, Ha-
maikakoa kirolari gazteei es-
kainitako ikusentzunezko 
atala,... Aspaldian aipatu zigun 
Euskadiko Filmategian bazi-
rela Usurbilgo irudi batzuk, 
Juan Illarramendik aspaldian 
grabatutakoak. Lehen eskutik 
zekien, familiartekoa duelako 
Juan Illarramendi zena.

"Noizbait Filmategira joan 
beharko genuke galdetzera", 
inoiz edo behin antzekorik 
aipatu izan zigun. Bestelako 

lanetan murgilduta geundenez, 
bisita atzeratzen joan ginen. 
Harik eta iazko udazkenean, 
Luis Jambrina bera Euskadiko 
Filmategira hurbildu zen arte. 
Une horretan abiatu zen 'Usur-
bil 58' dokumentala osatzeko 
ideia. Urtebetez, NOAUA!ko 
erredakzioan pizgarri izan du-
gun abentura. 

Juan Illarramendik Super8 
kamera batekin jasotako irudiak
Aurreko mendeko 50eko ha-
marraldian, eta gerora ere bai, 

Juan Illarramendik argazki 
ugari atera zituen. Tartean, 
karneterako irudiak. Beraz, 
urtetan zerbitzu ederra eskai-
ni zien usurbildarrei. 

Super8 ikusentzunezko-ka-
mera bat ere bazuen eta Usur-
bilgo ospakizunak errejistra-
tzeko ohitura zuen: jaiak, 
dantzaldiak eta kirol jarduerak 
(txirrindularitza, pilota edota 
herri kirolak). Eta horiek dira 
hain zuzen, 'Usurbil 58' doku-
mentalean ageri diren imajinak. 
Bobina ezberdinetako irudiak 
dira, egun ezberdinetan gra-
batutakoak. Euskadiko Filma-
tegiak gure esku utzitako ar-
txiboan, baliteke, irudiak urte 
ezberdinetakoak izatea. 

Orain arte ikusi gabea
Juan Illarramendiren ondo-
rengoek jaso zuten material 
grafikoa. Baina nola iritsi ziren 
Euskadiko Filmategiraino? Nork 
eraman zituen? Eta zergatik 
hara? Dokumentalaren amaie-
ran  argituko dira galdera hauen 
erantzunak. Zumarte Musika 
Eskolakoak izan ziren Super8 
bobina horiek Madrilera erre-
belatzera bidali eta irudi hauek 
Filmategiko gordailura eraman 
zituztenak. 90eko hamarkada-
ren erdialdean izan zen, "Ker-
man Rekondo kultura zinego-
tzia zen garaian", Iñaki Mujikak 
eta Roman Manterolak zehaz-
tu zigutenez.

Beraz, egon bazen irudi 
hauen berri zuenik herrian. 
Zumarteko orduko kudea-
tzaileek eta herritar gutxi 
batzuk. Horregatik iruditzen 
zaigu balio handia duela osa-
tu dugun dokumentalak. Ga-
rai bateko irudiak gaur egu-
nera ekartzeaz gain, ia ezeza-

Dantzariak eta txistulariak Kale Nagusian. Elizatik atera eta udaletxeko plazara doaz. Irudia 1958. urtekoa da.

'Usurbil 58', garai bateko 
irudiak gogora ekarriko 
dizkigun dokumentala
Iazko udazkenean, aspaldiko irudi batzuk topatu genituen Euskadiko Filmategian. Juan 
Illarramendik Super8 kamera batekin hartutako irudiak ziren eta Filmategiko datuen arabera, 
1958 eta 1960 artean grabatuak izan ziren. Metraje laburreko filma da, baina balio handia 
duena, garai bateko herri bat ageri delako, eta garai bateko herritarrak irudikatzen dituelako. 

'USURBIL 58' 
DOKUMENTALA 
OSATZEKO, JUAN 
ILLARRAMENDIK 
ATERA ZITUEN 
IRUDIAK BALIATU 
DITUGU

gunak direlako usurbil-
darren artean.

Dokumentalaren grabazioa 
Juan Illarramendik filmaturi-
ko irudi eder hauek, ordea, 
akats bat dute. Soinua falta 
dute. Mutuak dira. Baina indar 
handia dute oraindik, garai 
bateko Usurbil irudikatzen 
dutelako.

Hitza baina, irudia bezain 
garrantzitsua izan daiteke 
ikusentzunezko lan batean. 
Are gehiago, ezagutu ez dugun 
garai bateko kontuez ari ba-
gara. Horrela sortu zen doku-
mentala osatzeko ideia: jaso 
ditzagun garai hura ezagutu 
zutenen adierazpenak. Euren 
hitza izan dadila Juan Illarra-
mendiren irudi mutuen doi-
nua. Esan eta egin. Adin bat 
duten herritarrak gonbidatu 
genituen Sutegira. Garai har-
tako Usurbil eta garai hartako 
usurbildarrak ezagutu zituz-
tenak. Super8 kamerako bo-
binetako irudiak ipini geniz-
kien pantaila handian, eta 
euren erreakzioak grabatu 
genituen. 

Asintxio Pagola, Jabier Pi-
kabea, Lurdes Urkia, Manuel 
Goenaga, Arantxa Alkorta, 
Kinttin Segurola, Arantzazu 
Aranburu eta Koro Iribarrek 
gogotsu onartu zuten gure 
gonbidapena. Eta euren ekar-
pena funtsezkoa izan da, iru-
diak hobetu ulertzeko eta 
irudietan agertzen diren he-
rritarrak modu egokian iden-
tifikatu ahal izateko. 

Filma ikusi gabea zuten eta 
euren lehen erreakzioak dira 
dokumentalaren gatza eta 
piperra. Irudi mutuen hotsak 
eta ahotsak. 

'Usurbil 58', DVDan         
eta USB memorian 
eskuragarri

Azaroaren 24an eskainiko 
dugu lehen aldiz dokumen-
tala. Dena den, ikusentzu-
nezko lan hau etxeratzeko 
aukera ere izango da, DVD 
eta USB euskarrietan salgai 
ipiniko dugulako. DVD eta 
USB memoria eskuratzen 
duenak, bi artxibo jasoko 
ditu. Artxibo batean, Juan 
Illarramendik grabatutako 
irudiak aurkituko ditu (Eus-
kadiko Filmategian jaso ge-
nuen bertsioan). Eta beste 
artxiboan, irudi horiek ba-
liatuz osatu dugun doku-
mentala.

Argitalpen hau Juan Illarra-
mendiren familiaren eskuza-
baltasunari esker plazaratu 
ahal izan dugu. Esker bereziak 
eman behar dizkiegu, bide 
batez, hizlari gisa aritu diren 
herritarrei, Zumarte Musika 
Eskolako ordezkariei, Euska-
diko Filmategiari eta Usurbil-
go Udalari, eman digun diru-
laguntzari esker osatu ahal 
izan dugulako hizpide dugun 
dokumentala.

Fitxa teknikoa
• Errealizazioa eta edizioa: 
Luis Jambrina.
• Aurkezlea eta gidaria: Ixabel 
Agirresarobe. 
• Irudi zerbitzuak: Quartan 
produkzioak.
• Ekoizlea eta argitaratzailea: 
NOAUA! Kultur Elkartea.
• Babeslea: Usurbilgo Udala.

Azaroaren 24an, 
estreinaldia Sutegin

"Usurbil 58" dokumentala 
azaroaren 24an igandea ikusi 
ahal izango dugu lehen aldiz. 
Sutegiko auditorioan proiek-
tatuko da,  arratsaldeko 
17:30ean hasita. Sarrera doan 
izango da. 

Azaroaren 24ko estreinal-
diaren ondoren salgai ipiniko 
da DVDa eta USBa, ohiko 
salmenta puntuetan.

AZAROAREN 24KO 
ESTREINALDIA ETA 
GERO, DVD ETA USB 
EUSKARRIETAN 
JARRIKO DA 
SALGAI 
DOKUMENTALA Pilota partida bateko irudia. Usurbilgo frontoia jendez gainezka ageri da.

Txirrindulari bat, Txaramunto ondotik igarotzen. Behean, erdian, guardia zibil bat.

Alkartasuna kooperatibaren urrezko ezteiak bere tokia du dokumentalean.

Txistulariak, Salbatore elizaren atari nagusian. 

Gorazarre urte honen abia-
puntu gisa baliatuko dute, 
haien egun handia, musika-
riena den hilaren 22ko Santa 
Zezili eguna. Bezperan, aza-
roaren 21ean Euskal Herriko 
Musika Eskolen Elkarteak 
antolaturiko Musikalean eki-
menarekin bat egingo du 
urtero moduan; lehenbizi, 
kalejiran irtengo dira Zumar-
teko instrumentu talde hain-
bat eta gero Sutegin kontzer-
tua eskainiko dute.

Bi hitzorduon artean eman-
go diete hasiera musika es-
kolakoek bete dituzten be-
rrogei urteen ospakizunei. 
Urtemuga borobil honen 
abiapuntua izango denari, 
Mikel Laboa plazan ekingo 
diote, hilaren 21ean. Antola-
tzaileek “txupinazo” gisa de-
finiturikoa parte hartzailea 
izatea nahi dute. Frontoi 
atzera hurbildutako guztiekin 
abestuz hasi nahi dute 40. 
urtemuga. Horretarako euskal 

kanta ezagun bat hautatu dute; 
“Egun da Santimamiña”. 
Abesti horren letra egokitu 
dute. Izan ere, Zumarteri lo-
tutako letra sortu dute. Kale-
jiran zehar ikasleek joko dute, 
baita ekimen horren baitan, 
40. urtemugako ospakizunen 
hasiera ekitaldian ere. “Nahi 
duguna da jendea gerturatzea 
kanta horren gainean abes-
tera. Kalejirako instrumentu 
guztiak eta agertzen diren 
guztiak abestea” da erronka. 
Abestiaren letra ekitaldi unean 
bertan banatuko dute anto-
latzaileek. Doinua ezagutzea 
aski izango da; “doinu erraza 
eta herrikoia” dela nabarmen-
du dute deitzaileek. “Ahotsa 
berotuta etorri”, egin dute 
gonbita.

Ekitaldi honi tartea egiteko, 
urteroko kalejira ohi baino 
laburragoa izango dela ohar-
tarazi dute 40. urtemuga pres-
tatzeko osatua duen Zumar-
teko batzordeak. 

Parte hartzailea
Kanta hau abestuta ekingo 
diete musika eskolakoek os-
pakizun urte bereziari. Ze-
reginotarako Zumarteren 
baitan osatu duten batzor-
detik NOAUA!ri jakinarazi 
diotenez, asmoa hilero eki-
menen bat antolatzea da, ohi 
den moduan, musika esko-
latik iragarri izan direnez gain. 
Azaroaren 21eko hitzordua 
izango da abiapuntua; azke-
na, aldiz, ekainean ikasturtea 
agurtzeko antolatu ohi duten 
emanaldia, 2025ekoa 40. ur-
temuga jaialdian bilakatuko 
dutena. Tarte horretan, de-

netariko ekitaldiak tartekatu 
nahi dituzte, baina batez ere 
argi dute; kalean, herrian eta 
herriarekin ospatu nahi dute 
urteurren hau eta jai giroan. 
Musika ezinbesteko osagaia 
izango duten estilo eta for-
matu ezberdinetako ekitaldiei 
leku eman asmo diete, baina 
batez ere parte hartzaileak 
izatea sustatu nahi dute. Ho-
rretarako, lau hamarkada 
hauetan bidelagun izan di-
tuzten lankide, ikasle eta 
gurasoak erakarri nahi dituz-
te, iraganekoak, egungoak 
eta etorkizunean Zumarteko 
kide izan daitezkeenak.

Prestaketetan
Irudia ere sortu diote urte-
muga ziklo honi, kideetako 
batek Iñaki Zugastik landu 
duena. Dagoeneko ikusgarri 
egin dute musika eskolaren 
egoitza berrituaren balkoian. 
Hizki gorriz ageri den esko-
laren izenari 40 zenbakia 
erantsi dio Zugastik.

Ekarpenak egin eta anto-
lakuntza lanetan lagundu 
nahi dutenentzako oharra; 
batzorde hau asteazkenero 
biltzen da Zumarte Musika 
Eskolan bertan, beheko so-
lairuan, ikastaroen gelan, 
arratsaldeko 17:30ean.

Zumarteren 40. 
urtemugako 
ospakizunen hasiera 

Azaroak 21, osteguna
• 18:00 Santa Zeziliren ome-
nez Euskal Herriko Musika 
Eskola guztiak bateratuta, 
kalejira Usurbilgo erdigunean, 
trikitixa-pandero eta haizez-
ko zein perkusioko instru-
mentuekin batera.  
• 18:30 Zumarte Musika Es-
kolaren 40. urtemugako os-
pakizunen hasiera Mikel 
Laboa plazan. 
• 19:00 Sutegin, talde instru-
mental desberdinen kontzer-
tua. Sarrera: doan. 
Antolatzailea: Zumarte Mu-
sika Eskola. 

Zumarte Musika Eskolaren 40. urtemuga ospatzeko lehen ekitaldia azaroaren 21ean egingo da.

Zumarteren 40. urtemugari 
gorazarre egiten hasteko unea
Hamaika trebakuntza saio, emanaldi, dinamika eta bizipen. Horiek denak oroitu eta omentzeko 
tartea hartuko du datozen hilabeteotan Zumarte Musika Eskolak. Izan ere, lau hamarkadako 
ibilbidea osatu du eta betetako berrogei urteak ospatzera doaz. 

AZAROAREN 21EAN 
HASIKO DIRA 
ZUMARTE MUSIKA 
ESKOLAREN 40. 
URTEURRENEKO 
OSPAKIZUNAK 

Gipuzkoako Bertsolari Txapel-
ketako finalaurrekoetan ariko 
diren bertsolarien zerrendan 
zaude. Pozik, euforiko, ala one-
nak emateko oraindik? Nola 
sentitzen zara une honetan?
Euforia ez nuke esango. Pozik 
bai, oso pozik nago. Ez da 
erraza finalaurrekoetara sail-
katu den hemezortzikote 
horretan sartzea. Sailkapen 
honi esker, plaza handi batean 
abesteko aukera izango dut 
(igande honetan, Oiartzunen) 
eta hemendik bi urtera joka-
tuko den Euskal Herriko Txa-
pelketan parte hartu ahal 
izango dut.

Final-laurdeneko saioa Azkoitian 
egokitu zitzaizun eta final-zor-
tzirenetakoa, Azpeitian. Atzera 
begira jarrita, nola oroitzen di-
tuzu bi saio horiek? Gustura 
zaude orain arte egindakoarekin?
Bidearekin ere kontentu nago. 
Azpeitikoan oso gustura ari-
tu nintzen. Lasai jardun nuen, 
burua argi samar izan nuen 
eta gustura abestu nuen.

Final-laurdenetan ordea, 
nekezago aritu nintzen. Nahiz 
eta puntu dezente jaso, ohol-
tzatik nire pertzepzioa izan 
zen dezente okerrago aritu 
nintzela. Ez nuen uste bigarren 
amaituko nuenik. Ez nintzen 
gaizki aritu baina nekezagoa 
egin zitzaidan. 

Oro har, oso pozik nago orain 
arte egin dudan txapelketa-
rekin.

Aipatutako bi saioetan bigarren 
sailkatu zinen, eta bietan lehen-
goarekin berdinduta. Oso bitxia, 
ezta? 
Jende askok galdetu dit ea nola 
egiten diren 'desenpateak'. 
Nik ez nekien nola egiten zen 
eta nonbait, halako kasuetan, 
epaileek gehien baloratzen 
duten hura jartzen da aurre-
tik. Horrela tokatu zen bi ka-
suetan eta bitxia izan zen, bai, 
bi saioetan gauza bera gerta-
tu zelako. Baina ez nintzen 
batere kezkatu. Lehengoarekin 
berdintzeak esan nahi du hor-
txe ibili garela, aurrera samar.
 
Oiartzunen lagun artean arituko 
zara. Ane Labaka, Beñat Gazte-
lumendi, Eli Pagola, Nerea Elus-
tondo eta Oier Etxeberriarekin 
lehiatu beharko duzu. Ze itxura 
hartzen diozu seikoteari?
Gehienak oso gertukoak dira. 
Ane lasartearra da eta esan 
daiteke umetatik bide bat egin 
dugula elkarrekin, eskolarte-
koetan, gazte sariketetan... 
Beñati buruz zer esan, oso 
oso gertukoa dut. Eli ere hur-
bilekoa dut, eta estimatua. 
Hernaniarra da eta Hernani-
ko kuadrillarekin dezente 
aritu naiz abesten. Nerea 
Elustondorekin tratua badut 
eta Oier Etxeberriarekin  Az-
koitian abestu nuen, baina 
ordura arte ez nuen berarekin 
sekula abestu. Etxe giroko 
saioa izango da eta maila han-
dikoa. Oso polita.

Aste hauetan maizago batu za-
rete "entrenatzeko", ala antzeko 
errutina jarraitu duzu?
Nik antzeko samar jarraitu dut. 
Astean bitan elkartzen aritu 
naiz. Gehiagotan batzea zaila-
goa egiten zait, eguneroko ze-
reginengatik. Egia da txapelke-
tan sartu orduko, burua beti 
dagoela martxan. Deskonekta-
tzea kosta egiten zait, egia esan.

Honetara ezkero, hain gertu ego-
nik, ilusio berezia egingo lizuke 
finalera sailkatzeak, ezta?
Orain bost urte bederatzigarren 
izan nintzen eta  finalaren ata-
rian geratu nintzen. Orduko 
hartan, gozatzera joan nintzen 
finalaurrekora eta kantukideei 
traba gehiegi ez egitea. Borro-
ka horretan, askok asko zute-
lako jokoan. Nik nire burua  
borroka horretatik kanpo jotzen 
nuenez, jarrera horrek librean 
abestea baimendu ninduen. 
Eta emaitza ona izan zen. 

Aurtengo finala oso zaila 
ikusten dut. Egia da ate txiki 
bat ikusten dudala. Baina nahi 
ez nukeena da ate txiki hori 

hor egoteak nire aldartean 
eragitea, eta lotu samar kan-
tatzea. Nik finalera pasatzeko 
zaila daukat. Haizea alde behar-
ko nuke gaietan, kantukidee-
kin... Libre kantatu nahi nuke 
eta ea horretan asmatzen du-
dan.

Gipuzkoako Bertsolari 
Txapelketako lehen 
finalaurrekoa

Azaroak 17 igandea
• 17:00 Oiartzungo Elorsoron.
• Bertsolariak: Asier Azpiroz, 
Ane Labaka, Beñat Gaztelu-
mendi, Eli Pagola, Nerea Elus-
tondo eta Oier Etxeberria.
• Gai-jartzailea: Ane Ezenarro 
Beristain.
• ETB4n jarraitu ahalko da 
zuzenean.

Gipuzkoako Bertsolari Txapelketako finalaurrekoan abestuko du igande honetan.

"Oso pozik nago 
orain arte egin dudan 
txapelketarekin"
ASIER AZPIROZ IZTUETA BERTSOLARI ZUBIETARRA

"LIBRE KANTATU 
NAHI NUKE 
OIARTZUNGO 
SAIOAN"

Elkartasun otarrak 
eskuragarri

Errigorako saskiak, Nafarroako 
euskalgintzaren alde
Azaroaren 14ra arte eska dai-
tezke errigora.eus bidez edo 
NOAUA! Kultur Elkartean:

• Beltza (55 euro): 
Piperrak, zainzuriak, orburuak, 
kardua, potxak, borraja, to-
matea, teilak, mahats zukua, 
ardo beltza, ilarrak eta patxa-
ran mantekatuak.

• Berdea (65 euro): 
Piperrak, zainzuriak, orburuak, 
txitxirioak, pasta, dilista leho-
rrak, ardo-ozpina, tomate 
frijitua, sagar zukua, konbutxa 
tea, txokopipitak, teila eko eta 
haritz ardo beltza.

• Gorria (75 euro): 
Ardo apartsua Rosé, ardo bel-
tza kriantza, ardo txuria, pa-
txarana, mantekadak, polbo-
roiak, txokolatezko molineri-
toak, zainzuriak, turroia, pi-
perrak eta ardi-gazta.

Ikaskoli otarrak, Zuberoako 
ikastolen alde
Hiru otar hauek eska daitezke 
ikaskoli.eus bidez online edo 
NOAUA! Kultur Elkartean:

• Pettarra (50 euro): 
Ahate gibel berrosatua, eztia, 
ardi gazta kiloa, bixkotx ga-
tzatuak, pastak.

• Arbaila (57 euro): 
Eztia, bixkotx artisanalak, bi 
gazta zati, bixkotx gazituak, 
erreximenta, tisanak, pastak.

• Basabürüa (68 euro): 
Xerri patea, bixkotx artisana-
lak, ardi gazta kg., xahalki axoa, 
lukainka idorra, pastak.

Duela bi astetik Valentziak bizi 
duen hondamendi egoeran 
kaltetutakoak laguntzeko oi-
narrizko gaien bilketari ekin 
zioten azaroaren 3an Santue-
nean. Ekimena abiarazi ordu-
ko, sare sozialen bidez zabal-
du zuten unetik bertatik jen-
detza hurbildu zitzaien auzo-
ko frontoi ondoko lokalean 
egokitu zuten bilketa gunera.

Bistan denez, aurreikuspenak 
gainditu dituzte eta herri oso-
tik jaso dute egunotan Valen-
tziako kaltetuentzako laguntza. 
Denetarik bildu dute; elika-
gaiak, arropa, garbitasuneko 
produktuak...

Azaroaren 5ean borobildu 
zuten elkartasun kanpaina 
hau. Deialdiak izan duen ha-

rreraren aurrean, eskerrak 
helarazi dizkiete bat egin du-
ten guztiei. "Santuenea Kultur 
Elkartetik eskerrak eman nahi 
dizkizuegu adierazitako elkar-
tasunagatik, Valentzian eta 
Albaceten goi depresioak kal-
tetutakoentzako elikagaiak eta 
hornigaiak biltzeko egindako 
deiaren erantzunagatik".

Elkartasuna, gainezka
Argi adierazi dutenez, "ikara-
garria izan da!". Hainbesterai-
nokoa, gainezka egin diela 
egoerak. "Orain, bilketa gune 
askok bizi dugun egoeraren 
berri eman nahi dizuegu. Dena 
gainezka eginda dago arazo 
logistikoak tarteko, dakizuen 
bezala. Valentziako erkidegoa 

horniduren sarrera kudeatzen 
ari da", ohartarazi dute Santue-
nea K.E.-tik.

Testuinguru horretan, el-
kartetik jakinarazi zuten mo-
duan, azaroaren 3tik 4ra jaso-
tako laguntza, aurreikusi 
moduan, Donostiako Reale 
Arenara bideratu ahal izan 
zuten "eta eman diguten in-
formazioaren arabera, Valen-
tziara bidean da edo dagoe-
neko iritsiko zen".

Aldiz, hilaren 4tik 5era jaso-
takoa momentuz ez. Baina 
Santuenetik aditzera eman 
dutenez, "gainerako elikagai 
eta horniduretarako, horiek 
helarazteko modua kudeatzen 
eta lantzen ari gara. Ahal dugun 
guztia egingo dugu helburua 
betetzeko. Ez da berehalako 
zerbait izango eta konpromisoa 
hartzen dugu modu batera edo 
bestera beharra duten tokira 
iristeko".

Santueneko frontoi ondoko lokala txiki geratu zitzaien, Valentzia aldean kaltetutakoentzako materiala biltzeko.

"Eskerrik asko berriro 
ere, zuen inplikazio eta 
laguntzagatik!"
Santuenea Kultur Elkartetik esker ona adierazi nahi izan diete, 
Valentziako hondamendian kalteturikoentzat egunotan 
bideraturiko elkartasun ekimenean parte hartu dutenei. 

"IKARAGARRIA  
IZAN DA 
HERRITARREN 
ERANTZUNA"

Asier Kidam magoaren emanaldia Txokoargin.

Objektuak ezkutatu eta beste 
leku batean agertu, pertsonen 
pentsamenduak asmatu... 
denetariko trukuak erakutsi 
zituen eta bertaratutako jen-
de askok izan zuen Asier Kidam 

magoak azaroaren 9an Txo-
koaldeko Txokoargin eskaini-
tako ikuskizunean parte har-
tzeko aukera. Ez haurrak ba-
karrik, helduak ere harrituta 
utzi zituen.

Harridura eta ikusmina, Asier Kidam 
magoaren Txokoaldeko ikuskizunean

Oilarrak taldekoek herrian barrena eginiko kalejira.

Nafartarrak-en eskutik, 30 urte 
bete dituen Zuberoako Oilarrak 
taldea gonbidatu zuten azaroa-
ren 9an. Kalejira egin zuen 
eguerdian eta iluntzean kon-
tzertu eder askoa eskaini zuen 

Sutegin. Bikain asko kantuan 
eskertu nahi izan zieten usur-
bildarrei, urte luzez, bertako 
produktudun otarrak erosiz 
Zuberoako ikastolak laguntze-
ko eginiko ahalegina.

Jasotako elkartasuna, kantuan eskertu 
zuen Zuberoako Oilarrak taldeak

Euskaraldiaren eraginkorta-
sunean sakontzeko urrats 
berriak proposatzea; mugi-
mendua indartzeko eta ba-
tzordeak elikatzeko urratsak 
ematea; eta, hirugarrenik, 
Euskaraldiaren inguruko giro 
soziala sustatzea. Horiek dira, 
euskararen erabilera sustatze-
ko 2024ko maiatzaren 15etik 
25ra egingo den ekimenaren 
laugarren edizioko erronka 
nagusiak.

Hurrengo pausoa laster 
emango du Usurbilek, beste 
hainbat udalerriren antzera. 
Izan ere, herri batzordea osa-
tzeko lehen deialdia egin dute 
jada, azaroaren 19an, 18:00etan 
Potxoenean. "Elkar mugituz 

egingo dugu! Inguruan norbait 
gogoz eta motibatuta ezagu-
tzen baduzu, gonbidatu per-
tsonalki batzordeko bilereta-
ra!", egin dute gonbita.

Euskaraldiko sustatzaileek 
gogorarazi moduan, "denon-
tzako lekua dago bertan. Eus-
karaldia ikusteko eta bizitzeko 
modu ezberdinak daude" eta 
hori onuragarritzat jotzen dute. 
Izan ere, "bakoitzak bere ekar-
pena egiteko aukera izan behar 
du". Eta denon "nahiak, alda-
rriak, erronkak, batu egiten 
gaitu", gogorarazi dute kale-
ratu duten gida-liburuan. 
Sakontasun emozional kolek-
tibodun ekimena da hau haien 
esanetan. Milaka euskaltzale 

ari dira aldi berean elkar in-
dartzen, elkar eragiten... "Hun-
kigarria da. Ilusioa pizten du". 
Horrez gain, "badu epikatik 
ere: zerbait handia egitera 
goaz!", iragarri dute.

Hamaikakoa
Deialdi hau jasotako garai 
berean aurkeztu zuten Eus-
karaldia dinamizatuko duen 
enbaxadore taldea; aurpegi 
ezagunez osaturiko hamaika-
koa. "Konpromiso pertsonalak 
hartzeaz gain, Euskaraldiak 

behar eta sortzen duen mu-
gimenduan eragile izango dira" 
eta horrekin batera, "euska-
raren erabileran aurrerapau-
soak eman eta hizkuntza por-
taerak aldatzera animatuko 
dituzte herritarrak".

Euskaraldiaren hamaikakoa aurkeztu dute egunotan. ARGAZKIA: EUSKARALDIA.

Euskaraldia 
dinamizatzen 
hasteko garaia
Euskaraldiaren batzordea osatu eta abiarazteko bilera deitu 
dute euskaltzale oro, azaroaren 19an Potxoenean.

"BAKOITZAK          
BERE EKARPENA 
EGITEKO AUKERA 
IZAN BEHAR DU"

Ikusmina eragiten ari da jada 
auzoan bertan. Badira ibilbi-
dea osatzen ari direnak ere. 
Inguruotatik kanpo bada par-
te hartzeko interesa agertu 
duenik ere. Erraza dirudi, 
baina nork bere buruarekin 
egin beharreko kudeaketa lana 
handia izango da. Osagaiokin, 
lerrootara dakarkiguna ez da 
ohiko lasterketa bat. Antola-
tzaileek egokiagotzat jotzen 
dute erronka gisa definitzea, 
datorren apirilaren 12rako eta 
13rako prestatzen ari diren 
proba berria, orain arte anto-
latu diren lasterketen eredua 
irauliko duena; "Ibai-Ondo 
Backyard" izenekoa da. Sus-
tatzaileek eskuartean dituzten 
datuen arabera, Euskal Herrian 
ofizialki antolatuko den gisa 
honetako lehen hitzordua 
izango da Santuenean egingo 
dena.

Orduero 6,7 kilometro
Datuok izan gogoan; 6,7 ki-
lometroko ibilbidea eta hi-
rurogei minutu. Izan ere, 
ordubetean Atallu, Santuenea 
eta Txokoalde lotuko dituen 
distantzia horretako ibilbidea 
osatu beharko dute parte 
hartzaileek ordubete baino 
lehen. Hala egitea lortzen 
badute, hurrengo orduan 
ibilbide bera osatu beharko 
dute. Horrela segi ahalko dute 
orduero, nekatu arte edo or-
dubeteko muga hori gaindi-
tu arte. Erronka orduero 
garaiz betez gero, soberan 
geratzen diren minutuetan 
atsedena hartzeko tartea 
izango dute lasterkariek, hu-
rrengo ordua heldu artean. 
Izan ere, "orduero emango 
zaio irteera hurrengo itzu-
liari". Parte hartzaile bakarra 
geratzen denean, hark azken 

itzulia egin beharko du eta 
horrekin amaituko da eki-
mena. "Bera izango da erron-
karen irabazlea", antolatzai-
leen esanetan.

Ezin daiteke aurreikusi, be-
raz, erronka noiz amaituko 
den. Antolatzaileek lagunar-
tean aurretik Donostian egin-
dako proba modukoan, "az-
kenak hamalau ordu" egin 
zituen. Hossegorren (Frantzia) 
antolatu ohi duten 250 parte 
hartzaileko proba ofizialean 

bi egun iraun zituen azken 
lasterkariak.

"Ez du azkarrenak irabazten"
6,7 kilometro, horixe da "back-
yard" proba hauen distantzia 
ofiziala. "AEBtatik dator eki-
men hau. Neurri hau milietan 
kalkulatzen dute", antolatzai-
leek NOAUA!ri azaldu diotenez. 
Ugaritzen doaz modalitate 
honetako erronkak mundu 
osoan. Azaldu digutenez, be-
rriki "munduko txapelketa 
jokatu zen. 63 herrialdeek 
parte hartu zuten. Azkeneko 
lasterkariak 110 ordu egin zi-
tuen; lau egun eta erdi". 

Bistan denez, gako garran-
tzitsua da parte hartzaileentzat 
ahalik eta modu egokienean 
kudeatzea ordubete bakoitza. 
Nork bere buruarekin lehiatzen 
du, ez gainerakoekin. Norbe-
rak erabakitzen du ze errit-
motan egin ibilbidea eta so-
beran geratzen zaion denbo-
rarekin ere zer egin. "Ez da 
dirudien bezain erraza", an-
tolatzaileek gogorarazi dute-
nez. "Hemen ez du azkarrenak 
irabazten, zutik gehien irauten 
duenak baizik". Horregatik, 
erresistentzia proba gisa de-
finitzen dute.

"Gure erresistentzia ere 
proban"
Santuenerako duten aurrei-
kuspena da, apirilaren 12an 
goizeko 8:00etan hasiera ema-
tea probari eta hilaren 13an 
antolatzaileak, laguntzaileak, 
parte hartzaileak nahiz ospa-
kizun giroko hitzordu hone-
tara batu nahi dutenak herri 
bazkari batean elkartu eta 
horrekin amaiera ematea li-
tzateke. "Ez dakigu 24 ordura 
helduko den proba edo gu 
bazkaltzen garen artean orain-
dik baten bat korrika ibiliko 
den. Ikusiko dugu". Asmoa 
bada, probak iraun artean, 
ekimen girotua izatea. Hau 
da, "ordu horiek ekintza ez-
berdinekin osatzea", proba 
ikustera doazenak ere ospa-
kizun giroan murgil daitezen.

Argi dutena da, momentuz, 
erronka handia izango dela 

Antolatzaileak prestaketa lanen erdigunea den Ibai-Ondo elkartearen atarian. Elkartearen izena eman diote erronkari.

Erronka berrira begira 
Santuenean
"Ibai-Ondo Backyard" erronka berria prestatzen hasiak dira Santuenean apirilaren 12ko 
astebururako. Orduero 6,7 kilometroko ibilbide bat osatu beharko dute parte hartzaileek. 
Izen-ematea irekitzear dute. Lehentasuna izango dute usurbildarrek.

"ERRONKA 
HONETAN EZ DU 
AZKARRENAK 
IRABAZTEN, ZUTIK 
GEHIEN IRAUTEN 
DUENAK BAIZIK"

antolakuntza taldearen-
tzat ere hau dena bideratzea. 
Ekimenaren erdigunea, San-
tueneko frontoi estalia izan-
go da, antolaketa lanetarako 
baliatuko dutena nahiz parte 
hartzaileek orduero atseden 
hartzeko gunea ere bertan 
izango dute. Horrekin batera, 
Ibai-Ondo elkartea ere ondoan 
izango dute. Hau dena bide-
ratzeko "boluntario kopuru 
handi samarra beharko du-
gula aurreikusten dugu". Ho-
rregatik, diotenez, "gure erre-
sistentzia ere proban jarriko 
dugu". Antolaketa on bat 
burutu nahi dute eta jarrai-
pena eman etorkizunean 
apirilean egingo den ekime-
nari. 

Santuenea hautatu dute 
hitzordu hau antolatzeko ere-
mu gisa, bereziki, beharrezkoa 
duten frontoiak dituen ezau-
garriengatik baita trafiko ez 
handiko ibilbidea delako di-
seinatu dutena. Hasiera ba-
tean, Aginagako erriberetan 
sartu nahi zuten, baina garai 
horretan Txokoaldeko zubia 
konponketa lanetan izan de-
zaketenez, Santuenea, Atallu 
eta Txokoaldera arteko erri-
berako bidea baliatuko dute 
probarako. Abiapuntua eta 
helmuga, auzoko frontoi es-
talia izango da.

Solidarioa 
Elkartasuna izango du ardatz 
nagusi irabazi asmorik ez duen 
ekimen honek. Izan ere, ber-
tan jasotako laguntza bi proiek-
tu solidarioetara bideratuko 
dute; batetik, Kongoko ema-
kumeekin lan egiten duen 
elkarte batera (mantalak, pol-
tsak... egiten dituzte). Laster-
kariei poltsa hauek emango 
zaizkie. Horrez gain, parte 
hartzaile bakoitzari janari ko-
puru bat eskatu asmo diote, 
gerora Donostiako Caritasen 
Aterpera helaraziko dutena. 
Azkenik, antolaketarako behar 
dutena ahal den heinean, he-
rrian bertan eskuratu nahi 
dute. "Usurbil izan dadila 
onuraduna", nahi dute, baita 
Santuenea bera ere, auzo giroa 

berpiztuko du eta hitzordu 
honek.

Babesle bila dabiltza. Da-
goeneko enpresa batzuk bat 
egin dute ekimenarekin, San-
tueneko Ibai-Ondo elkarteak 
eta Usurbilgo Udalak ere bai. 
"Udal laguntza handia dugu", 
antolatzaileek nabarmendu 
dutenez. Norbait prest balego, 
segidan datorren posta elek-
tronikoko helbidera idatzi 
dezake.

Oihartzun handia
Ikusmina sortzen ari da proba 
hau Santuenean, herrian eta 
hemendik kanpo, urrunago 
ere bai. Lagunartean antolatzen 
hasitako ekimen honen oihar-
tzuna urrutira heldu da. Pro-
bari buruz galdezka ari zaizkie 
jada. "Estatu espainiarrean 
itzuli gehien eman dituenak 
erronka honekiko interesa 
agertu du", antolatzaileen 
esanetan. Berarekin batera, 

"Frantziako norbaitek galde-
tu du parte hartzeko zer egin 
behar lukeen". Bestalde, ibil-
bidea laua izateak ere halako 
probetan parte hartu ohi du-
tenak erakar ditzakeela ere 
jakinarazi diete. Antza, zenbait 
txapelketetan parte hartzeko 
"25 orduko erronka bat egina 
duzula egiaztatu behar duzu". 
Horregatik, ibilbide hau ba-
tzuentzat erakargarria izan 
daiteke sailkapen proba gisa 
baliatzeko. Hortik ondorioz-
tatu daitekeen moduan, "au-
zoko, herriko norbait nahiz 
atzerrikoak, oso jende ezber-
dina aurkitu ahal genezake" 
parte hartzen, datorren uda-
berriko erronka egunean.

Izen-ematea irekitzear
Probarako izen-ematea zabal-
tzear dute. Ehun lagunentza-
ko lekua egongo da. Bi fasetan 
bideratuko dute. Hasteko, 
azaroaren 18tik 24ra usurbil-

darrek eman ahalko dute ize-
na. 25 lagunentzako lekua 
erreserbatu dute. Gero, aben-
duaren 2tik aurrera edonor 
apuntatu ahalko da, 100 plazak 
bete arte. Erronka honetan 
parte hartzeko backyardibaion-
do@gmail.com helbidera ida-
tzi beharko da. Mezu horretan, 
norberaren izena eta bi abi-
zenak, helbidea, hiria, posta 
kodea, probintzia, telefono 
zenbakia eta posta elektroni-
koko helbidea zehaztu behar-
ko dira. Antolakuntzak parte 
hartzaileen aldetik jasotako 
emailen hurrenkeraren ara-
bera erabakiko dira nortzuk 
izango diren parte hartzaileak 
eta parte hartzaileei jakinara-
ziko diete nortzuk izan diren 
onartuak, nortzuk ez, ordain-
tzeko modua adieraztearekin 
batera. Erronkako kide bakoi-
tzak 35 euro ordaindu behar-
ko ditu.

Ekimenaren aurretik, ibilbi-
dea ezagutu eta hitzordu hau 
prestatze aldera, topaketa 
modukoa antolatu asmo dute 
Santuenean. Aurrerago jaki-
naraziko dute noiz. Adi, da-
goeneko sare sozialetan jarrai 
ditzakezue ekimen honen 
nondik norakoak; Instagramen 
(@ibai_ondo_backyard) nahiz 
Facebook ("Ibai-ondo Back-
yard") sare sozialetan.

Prestakuntza lanetarako Santueneko frontoi ondoko lokalean bildutako antolakuntza taldea.

"BOLUNTARIO 
KOPURU HANDI 
SAMARRA 
BEHARKO DUGULA 
AURREIKUSTEN 
DUGU"

"AUZOKO, HERRIKO 
NORBAIT NAHIZ 
ATZERRIKOAK, OSO 
JENDE EZBERDINA 
AURKITU AHAL 
GENEZAKE"

Urteotako Txalaparta Festa 
berritzaile eta ibiltarienari 
lekua egin zion herriak aza-
roaren 9an. Artze anaiek 80. 
hamarkadatik 1996ra arte eu-
tsitako elizako ezkilak jotzeko 
ohitura berreskuratu zuten 
jaialdi hasieran. 28 urteko 
etenaldiaren ostean, garai 
hartan ezkilak jotzen azkene-
takoa izan zen Martin Larraña-
gak izan zuen tradizio hau 
berriz abiarazteko ohorea. 
Herritarrek ere ezkilak jo eta 
bertako ondarea ezagutzeko 
aukera izan zuten. Eguna, txa-
lapartaz blaitu zuten Oreka 

TX taldekoen egoitza den Txo-
koaldeko Txalaparta Txokora 
eginiko bisitarekin gero, Ma-
drilen taldeak Aginaga sagar-
dotegian eskainiko kontzer-
tuarekin. Berritzaileak izan 
ziren emanaldien formatuak 
baita tokiak ere. Izan ere, Txa-
laparta Festa dinamizatu du 
aurtengo bere izaera ibiltariak. 
Usurbilgo herri eta auzo hain-
batetara hedatu dute. Eguna, 
herriko txalapartariek eta Fan-
farrikant-ek bat eginiko kale-
jira ederrak borobildu zuen. 
Irudi eta xehetasun gehiago 
noaua.eus atarian dituzue. Martin Larrañaga, Salbatore elizako ezkilak jotzen.

Txalaparta Festa 
berritzaile eta 
ibiltaria
Formatu eta ekitaldi berriekin osatu zuten Txalaparta Festa 
Jexux Artze Kultur Elkarteak eta 650 Usurbil Bizi egitasmoak.

Ezkilak jotzeko Artze anaien ohiturari buruzko azalpenak jasotzen. Aurtengo edizioa ibiltaria izan da eta ohi baino hedadura handiagoa izan du.

Oreka TX-ren egoitzara, Txokoaldeko Txalaparta Txokora bisita egin zuten. Txalapartaz blaitutako Fanfarrikant taldekoen kalejirak borobildu zuen jaialdia.

Ziortza Gazte Elkartean ere 
ikasturte berriari heldu diote. 
Joan zen hilean hasi ziren lehen 
ekintzak egiten, eta oraindik 
ere, nahi duenak izena ema-
teko aukera du antolatzailee-
kin harremanetan jarrita.

Pasa den hilean “My got” 
txapelketa antolatu zuten lo-
kalean eta gaztetxo ugari hur-
bildu ziren ekintzan parte 
hartzera. Saioak hilabetean 
behin izaten dira 12-18 urteko 
herriko gazteekin. Horien hel-
burua Usurbilgo gazteei ikas-

turtean zehar aisialdi euskal-
dun eta hezitzaile bat eskain-
tzea da. 

Horretarako, dinamika, jolas 
edota lanketa asko egiten di-
tuzte. Ez hori bakarrik, saio 

horietako batzuk hainbat os-
pakizunekin lotuta ere egoten 
dira (San Tomas, gabonak, 
inauteriak...). Ziortzak modu 
aktiboan parte hartzen du 
herrian antolatzen diren egun 
seinalatuetan, eta gazteek ere 
parte hartzeko aukera izaten 
dute. Esaterako, gabonetako 
Errege Kabalgatan. Gazte uga-
rik hartu ohi dute ekintza ho-
rretan, eta ezinbestekoak dira 
txikien ilusioan eragiteko. 
Horrez gain, tarteka, Usurbil-
go herritarrengana ere zuzen-
tzen dira.

Saioen inguruko informazioa 
sare sozialetan zabaldu ohi 
dute: Instagramen (@ziortza-
ge), Facebooken (Ziortza Gaz-
te Elkartea), posta-elektroni-
koan (ziortzage@gmail.com)  
edo whatsapparen bidez. 
Ekintzetan parte-hartu ahal 
izateko nahikoa da gaztearen 
guraso edo tutoreren batek 
ondorengo estekako galdete-
gia betetzea: https://forms.
gle/czF8SkxU4QRfYTiW7

Hainbat gaztetxo Ziortzak antolatutako ekintza batean parte hartzen.

"EKINTZETAN 
PARTE HARTZEKO 
NAHIKOA DA 
FORMULARIO BAT 
BETETZEA"

Ziortza Gazte 
Elkarteak hasi du 
ikasturte berria
Aurten ere Ziortza Gazte Elkarteko kideak lanean hasi dira 
ikasturteko ekintzak prestatzeko, eta joan den hilean ekin diete 
urteko saioei. 

Hilabete honetan astero izan-
go da ekitaldiren bat Sutegin:

Azaroak 19, asteartea
• 18:30 Irakurketa solasaldia 
Y o l a n d a  A r r i e t a r e k i n 
LH6-DBH1eko gaztetxoentzat.

Azaroak 27, asteazkena
• 18:00 Irakurketa solasaldia 
Y o l a n d a  A r r i e t a r e k i n , 
LH3-LH5eko haur eta gazte-
txoentzat.

Izen-ematea: 
Aurrez egin behar da, Sutegi 
udal liburutegian. Oharra: 
solasaldiotarako liburuak au-
rrez liburutegian bertan es-
kuragarri.

Sutegi, udazkeneko 
ziklo betean

Azaroak 18, abenduak 2 eta 16
• 17:00-19:00 Sexu-aholkula-
ritza zerbitzua.

Azaroak 20, abenduak 11
• 15:00-18:00 Aholkularitza ju-
ridiko eta psikosoziala.

Azaroak 26, asteartea
• 17:30 "Bakarrik Bai da Bai" 
Legearen inguruko hitzaldia, 
Azaroaren 25eko Indarkeria 
Matxistaren Kontrako Eguna-
ren harira, Irule abokatuak 
taldearen eskutik.

Azaroak 28, osteguna
• 18:00 Hitzaldia: "Urtebe-
te greba feminista orokorretik. 
Eta orain zer?".
• Hizlaria: Elene Lopetegi.

Emakumeon 
Etxeko hitzorduak

Bizipoza jardunaldiaren zortzi-
garren edizioa larunbat honetan 
ospatuko da Sutegin. Ezer baino 
lehen, zer da Bizipoza elkartea 
eta zeintzuk dira bere funtzio 
nagusiak? 
Irabazi asmorik gabeko el-
karte bat da eta izaera bere-
ziko gaiak lantzen dituzten 
elkarteei babesa emateko jaio 
zen. Beraz, lehen helburue-
tako bat hori da, elkarte hauen 
guztien arteko sarea osatzea. 
Babes bat emateko, eta bidean 
sortzen diren arazoei aurre 
egiten laguntzeko.

Bestalde, elkarte hauen guz-
tien baloreak mundialak dira: 
errespetua, esfortzua, enpatia... 
Bizipoza, azken batean. Elkar-
te hauek egunerokoan dituz-
ten zailtasunei aurre egiteko 

sortzen dituzten estrategiak 
gizarteratu nahi ditugu, eta 
transmisio lana egin. 

Bizipoza elkartearen beste 
helburu handietako bat zain-
tza komunitarioa eta publikoa 
sustatzea da. Gaur egun mahai 
gainean dugun erronka han-
dienetako bat da. Boluntario 
sare bat daukagu, martxan 
dago, eta ateak beti daude 
zabalik. Bide hau ezin dugu-
lako bakarrik egin eta gizarte 
osoak konektatuta egon behar 
duelako.Behar dutenerako, 
Bizipozaren baitako elkarteek 
babeserako sare bat dute es-
kura.

Azaroaren 16koa zortzigarren 
jardunaldia izango da. Usurbilen 
ospatuko duzuen hirugarrena.  

Usurbil Bizipoza jardunaldien 
'egoitza ofiziala' da honez gero?
Hirugarrenez izango gara 
Usurbilen baina ez dakit da-
torren urteko jardunaldia 
Usurbilen egingo ote den. 
Egia da beti beso zabalik jaso 
gaituela Usurbilek eta halako 
jardunaldiak antolatzeko asko 
errazten duela bidea. Aurten-

goa jarraian egiten dugun 
hirugarrena izango da eta 
pertsonalki, bertako herrita-
rra izanda, ilusio berezia egi-
ten dit. 

Bestelako ekimenak ere susta-
tzen ditu Bizipozak. Jardunal-
diaren bitartez, zer lortu nahiko 
zenukete?
Elkarteen interesekoak diren 
gaiak lantzea, esperientziak 
partekatzea eta mahaingu-
ruetan parte hartuz, tresna 
ezberdinak eskuratzea. 

Bizipoza jardunaldietan, urtero 
gai ezberdin bat lantzen da. 
2022an, zaintza sistema publiko 
komunitarioa izan zen aztergai 
nagusia. Aurten arrazakerian 
jarriko duzue arreta. Arrazake-
ria gizarte-egituretan errotuta 
dagoen fenomeno bat dela dio-
zue. Ez dela gauza indibidual 
bat. Erronka honi modu kolek-
tiboan heldu behar zaiola uste 
duzue.
Horrelako arazoak sortzen 
diren guneetan, kontziente 
gara eraikitako ideologiak eta 
eraikitako begiradak direla 
nagusi. Eta eraikitzeko bide 
horretan, lehenik eta behin 
egin behar dugun gauzarik 
inportanteena da deseraiki-
tzea. Zalantzan jartzea guk 
geuk ditugun pentsakerak, 
aurreiritziak... Nondik datozen 
aztertu, zenbatekoak diren 
gureak ala sortuak izan diren..., 
Horregatik, iruditzen zaigu 
tarte bat eman behar zaiela 
hori pairatzen dutenei, arra-
zakeria nola bizi duten azal-
tzeko aukera izan dezaten.

Egitarauari buruzko zertzelada 
batzuk aurreratuko dizkiguzu?
Bizipenetatik abiatutako jar-
dunaldi bat izango da. Inpor-
tantea iruditzen zait erreali-
tate ezberdinak lehen pertso-
nan entzun ahal izatea. Eta 
horiek denak entzuteko prest 
joan behar dugu Sutegira. 

Egunerokoan, arrazakeria zan-
tzuak pairatzen dituzten pertso-
nek euren lekukotza emango 
dute, ezta?

Larunbat honetan Bizipoza jardunaldia ospatuko da Sutegin. Eli Olaizolak eman dizkigu bilkura honen inguruko xehetasunak.

"Arrazakeria lehen pertsonan 
bizi dutenen testigantzak 
entzungo ditugu"
ELI OLAIZOLA AIZPURUA BIZIPOZA JARDUNALDIKO SUSTATZAILEETAKO BAT

Gaixotasunak, familia ereduak, gizarte integrazioa... Bizipoza mugimenduaren baitan,                 
gai ezberdinak lantzen dituzten elkarteak babesten dira. Urtero jardunaldi bat antolatzen dute   
eta aurtengoan arrazakeriari helduko diote. 

"PAUSO TXIKIAK 
EMATEN JARRAITU 
BEHAR DUGU, 
DENONTZAT 
IZANGO DEN 
MUNDU HONEN 
ERAIKUNTZAN"

Bizipoza elkartearen ba-
rruan bazkide diren elkartee-
tako norbanako batzuk gon-
bidatuko ditugu: Ndanka 
Ndanka elkarteko Mamadou 
Sarra, Kale Dor Kayiko ijitu 
elkarteko Antonio Dual, Oiha-
ne Fernandez de Bararena 
aizkolaria... Eta hamaiketa-
koaren ondoren, proiektu 
ezberdinak ezagutu ahal izan-
go ditugu. 

Tartean, Zaldibiako esperientzia-
ren berri emango dute. Zertan 
datza?
Bada denbora bat “Euskara 
eta kulturartekotasuna hez-
kuntza komunitatean” izene-
ko proiektua martxan jarri 
zutenetik, eta horren berri 
emango digute Sutegiko aur-

kezpenean. Eta segidan, bi 
hizlarik hartuko dute hitza: 
Maitane Arnoso EHUko ira-
kasleak eta urtetan SOS Arra-
zakeriako kide izandakoak, 
eta Leire Amenabar gizarte 
psikologiako ikerlariak.

Bizipoza jardunaldian parte har-
tzeko, izena eman behar da 
aldez aurretik. Nola edo non 
eman daiteke izena? 

Bezperan itxiko da izen-ema-
tea. Sarean egin behar da, 
labur.eus/bizipoza8 estekan 
klikatuz. Debaldekoa da jar-
dunaldia, beraz nahi duen 
guztiak ateak zabalik izango 
ditu.

Besterik gehitu nahiko zenuke?
Jendea animatuko nuke la-
runbat honetako jardunaldian 
partehartzera. Askotan iru-
ditzen zaigu gai hauek ez 
digutela eragiten. Eta uste 
dut aukera bat eman behar-
ko geniokeela honi. Denon-
tzat aberasgarria izan daite-
keelako. Pauso txikiak ema-
ten jarraitu behar dugu, 
denona eta denontzat izan-
go den mundu honen erai-
kuntzan.

Sutegi izango da VIII. Bizipoza jardunaldiaren aterpe. Azken hiru edizioak Usurbilen ospatu dira.

"JARDUNALDIAN 
PARTE HARTZEKO 
IZENA EMAN 
BEHAR DA ALDEZ 
AURRETIK"

Bizipoza VIII. 
Jardunaldia

Azaroak 16, larunbata
• 9:30-13:30 Sutegin.
Egitaraua:
• Arrazakeriaren mar-
ko orokorra eta hez-
kuntzan duen koka-
pena aztergai. Hizla-
riak: Eli Dominguez 
(Ndank Ndank elkar-
tea) eta Voryri Bita 
(aktibista).
• Bizipenak.
• Hamaiketakoa.
• Zaldibiako esperien-
tzia. Euskara eta kul-
turartekotasuna hez-
kuntza komunitatean.
• Ikuspuntua. Mai-
tane Alonso (EHUko 
irakaslea, SOS Arra-
zakeriako kide izan-
dakoa) eta Leire Ame-
nabar gizarte psiko-
logiako doktoretza 
ikerlariaren eskutik.
• Izen-ematea: labur.
eus/bizipoza8

Mundualdia 
jaia

Azaroak 16, larunbata
• 09:30-13:30 Bizipo-
za elkartearen VIII. 
Jardunaldia Sutegiko 
auditorioan: “Bizipo-
zatik arrazakeria de-
seraikitzen”. 
• 11:00-12:30 'Ziri-
mara familian' fron-
toi inguruan: bertako 
eta hainbat jatorrita-
ko familiekin jolasak. 
Antolatzaileak: Ziri-
mara, Gaztelekua, 
Aisialdi ikastaroan 
ikasten ari diren ikas-
leak.
• 18:00 Usurbilgo 
hizkuntza aniztasuna 
lantzeko proiektua-
ren aurkezpena. 
• Ondoren, hainbat 
jatorritako jakien 
dastaketa eta 'Son de 
Hoy' musika taldea.

Noiztik ari zara Bizipoza el-
kartean lanean? 
Eli Olaizola Aizpurua: 
Duela oso gutxitik ari naiz. 
Iaz Katxiporretan hasi nin-
tzen lanean (Pirritx, Porrotx 
eta Marimototsen taldean) 
eta batak bestea ekarri 
zuen. Bizipoza elkartean, 
jarduera batzuk burutzeko 

pertsona baten beharra 
zegoen eta horrela iritsi 
nintzen Bizipozara. Orain-
txe bertan, Sutegiko jar-
dunaldia eta Durangoko 
Azokako kudeaketa dira 
nire zeregin nagusiak.

Pailazoekin segitzen duzu 
oraindik?

Bai, kudeaketa arloan egi-
ten dut lan.

Abenduaren 1ean Sutegin 
izango dira pailazoak. 
Eta dagoeneko agortu dira 
sarrerak!

Egun horretan lan egitea to-
katuko al zaizu?
Ez. Ni bulegoko lanetan 
aritzen naiz. 

Katxiporreta pailazo taldeko kudeatzailea

Nolatan hasi zinen mendiko dua–
tloietan parte hartzen?
Betidanik izan naiz oso kirol-
zalea. Txiki-txikitatik egin 
ditut existitzen diren kirol 
guztiak; atletismotik hasi eta 
judoraino. Beti gustatu izan 
zait mendia eta txikitan Zuri-
zako kanpinera joaten ginen 
familian. Urtero mendira joa-
teko ohitura hori zaletasun 
bilakatu zen. Pixkanaka men-
dian ibiltzera ohitu nintzen, 
futbola eta eskubaloia ere egin 
nituen herrian eta batxilerre-
ra pasatzean triatloiekin hasi 
nintzen Zarautzen. Mendiko 
bizikleta eta korrika egiten 
ditut hala ere egunerokotasu-
nean. Mendi duatloiren batean 
parte hartu izan dut, baina 
aurten hasi naiz horretan se-

rioago. Igeri ez dut horren ondo 
egiten edo ez zait horrenbes-
te gustatzen, eta beraz, alde 
horretatik, nahiago ditut dua–
tloiak. Ez dut lasterketa gehie-
gitan parte hartu, egia esan. 
Mendiko bizikleta lasterketak 
izan dira gehienak. Irisasi Ho-
tzak Akabatzen, herrian egiten 
den lasterketa, behin egin nuen 
eta esperientzia ikaragarria 
izan zen.

Nolakoak dira duatloian ibiltzen 
den baten entrenamenduak? Zuk 
baduzu errutina jakin bat? Zen-
batero entrenatzen duzu?
Nik ez dut entrenamendu plan 
pertsonalizaturik edo entre-
natzailerik izan inoiz. Sudur 
puntan jartzen zaidana egiten 
dut, baina betiere planifikatzen 

saiatzen naiz daukadan jakin-
tza minimoarekin. Gozatzeko 
egiten dut kirola eta egungo 
martxan oso gustura nabil. 
Batzuetan gehiegi entrenatzen 
dudala ere sentitzen dut. Ez 
naiz inoiz lesionatu, belaune-
ko mina bai, eta orkatila ere 
okertu izan dut behin edo behin, 
baina orokorrean ez dut arazo 
berezirik izan inoiz. 

Distantzia ezberdineko probak 
daude duatloietan. Zein da ero-
soena egiten zaizuna?
Euskal Herrian mendi dua–
tloien arloan, Euskal Herriko 
mendi duatloi zirkuitua egiten 
da eta 7 edo 8 proba izaten 
dira. Txapelketa moduko bat 
izaten da eta proba bakoitzean 
lortutako postuaren arabera 
puntuak lortzen dira: 100 ira-
bazleak, 90 bigarrenak… txa-
pelketako proba guztiak amai-
tzean puntu gehien lortu di-
tuenak irabazten du. Zirkui-
tuko duatloi bakoitzak ezau-
garri  propioak ditu eta, 
distantzia eta aldapen gogor-
tasuna aldatu egiten dira pro-
ba batetik bestera. Mendi 
duatloietan, mendian korrika 
egin eta mendiko bizikletan 
ibili behar da. Lehen, korrika 
egiten zen lehendabizi, bizi-
kleta ondoren, eta amaitzeko 
korrika. Aurten, nik egin ditu-
dan probetan korrika egin dugu 
lehendabizi eta bizikletan 
amaitu. Urtetik urtera aldatu 
egiten dela uste dut. Distantzia 
nahiko antzekoak izaten dira, 
baina aukera izanda, nik aha-
lik eta luzeenak eta aldaparik 
gogorrenak nahiago.

Zu ari zaren mailan aritzeko, asko 
zaindu beharra al dago?
Duela bost urtetik edo Itziar 
Gonzalez de Arriba nutrizio-
nistarengana joaten naiz. 
Nahiko ezagun egin da kirolean 
azken urteetan, baina ni lehe-
nagotik nabil berarekin. Berak 
egiten duena da gorputzeko 
desorekak orekatu nolabait 
esateko. Arazo asko izaten 
nituen hilekoarekin eta alder-
di hormonalean, mina eta abar. 
Oso nekatuta sentitzen nintzen 
beti eta arazo dezente nituen. 
Ikaragarri nabaritu dut elika-
dura zainduta nola alda dai-
tezkeen gauzak. Nire kasuan, 
glutena ahalik eta gutxien 
hartzen dut, azukrerik ez, es-
nekirik ere ez… aspalditik 
jarraitzen dudan plangintza 
da eta oso pozik nago. Pauta 
orokor batzuk jarraitzen ditut 
eta horrekin moldatzen naiz, 
baina nahibeste jaten dut eta 

Maddi Olaetxeak adierazi digunez, "gozatzeko egiten dut kirola". ARGAZKIA: MADDI OLAETXEA.

"Aurten hasi naiz 
txapelketetan parte 
hartzen"
MADDI OLAETXEA EUSKAL HERRIKO MENDIDUATLOI TXAPELKETAKO IRABAZLEA

Makina kirol probatu ondoren duatloietan parte hartzen hasi da, eta nola gainera, Euskal Herriko 
Mendiduatloi Zirkuitua irabazi berri du.

"IGERI EGITEA EZ 
ZAIT HORRENBESTE 
GUSTATZEN; 
HORREGATIK 
NAHIAGO DITUT 
DUATLOIAK"

Laburrean

Zenbaki bat:
21.

 
Kolore bat:
Gorria.

 
Miresten duzun kirola-
ri bat edo entrenatzai-
le bat:
Sheila Avilés eta Ki-
lian Jornet trail las-
terkariak.

 
Gustuko duzun laster-
keta bat hauta ezazu:
Tierra Estella Epic.

 
Ikusi duzun azken pe-
likula edo telesaila:
Caddo Lake.
 
Liburu bat aholkatuko 
diguzu?
Miñan  (Ibrahima 
Balde eta  Amets Ar-
zallus, Susa-2019).

 
Zein da zure abestirik 
gogokoena?
Zigortuta, Ken Zaz-
pirena.

 
Zein da gehien jarrai-
tzen duzu sare soziala?
Instagram.

 
Usurbilgo txoko bat 
aukera ezazu.
Andatza.

 
Santixabelak ala Sa-
gardo Eguna?
Santixabelak.

 
Oporretarako toki bat.
Zuriza.

oso modu malguan joka-
tzen dut lagunekin ateratzean. 

Epe erdira, zein da zure helburua? 
Nik kirola gozatzeko egiten 
dut eta orain arte ez naiz txa-
pelketan ibili. Horrek ez du 
esan nahi asteburuetan etxean 
egon naizenik. Astebururo 
ateratzen naiz bizikletarekin 
2 edo 3 orduko buelta emate-
ra edo mendira. Txapelketetan 
ere helburua gozatzea da, ez 
daukat bestelako helbururik. 
Orain txapelketa gehiagotan 
parte hartzen hasi naiz biko-
tearekin txapelketa mistoetan. 
Duatloiei dagokienean, Ama-
sakoaz gain, Aiakoa ere egin 
nuen Euskal Herriko txapel-
keta eta hori ere irabazi egin 
nuen. Mutilen artean jende 
askok hartzen du parte, baina 
nesken artean mendiko dua–
tloietan oso jende gutxi dabil. 
Neska asko hasi dira korrika 
mendian, baina duatloietan 
oso gutxi ikusten dira. Faltan 
botatzen dut nesken parte 
hartzea. Duatloietan bi per-
tsonak har dezakete parte eta 
erreleboka egin proba. Batek 
korrika egin dezake eta besteak 
bizikleta. Gainera, bikote mis-
toak ere onartzen dira. Hala-
koetan, neska gehiago ikusten 
dira, batez ere, korrika. Ama-
sako duatloian 8 bat neskak 
hartu genuen parte eta muti-
lak 50 inguru ziren. 

Lehiakortasun handia dago men-
diduatloietan ala, alderantziz, 
lagun giroa da nagusi?
Ez daukat ikaragarrizko espe-
rientziarik, baina oso giro 
polita egoten da. Irteeran edo 
amaieran jende pila batekin 
hitz egiteko aukera izaten da 
eta elkar animatzen dugu. Are 
gehiago neskon artean, gutxi 
izaten baikara. Orokorrean, 
parte hartzaileak zaharragoak 
izaten dira, batez ere, neskak. 
Publikoak asko animatzen du 
eta janaria ere ematen digute. 
Giro oso ederra eta sanoa.

Duatloian dabiltzan gutxi dira 
profesionalak. Zure kasuan, zer 
ari zara ikasten?

Esango nuke duatloitik ez dela 
inor bizi, edo ez hemen ingu-
ruan behintzat. Herri giroko 
probak izaten dira gehienak, 
hortik aurrera ez dakit zein 
aukera gehiago dauden. Ka-
talunian bada mendi dua–
tloietan zerbait. Jende dezen-
te joaten da hara hemengo 
denboraldia amaitzean, baina 
hortik aurrera ez dakit gehia-
go. Biokimika ikasten ari naiz, 
laugarren urtean. Ikasketak 
aukeratzean, argi neukan ez 
nuela dena kirolera apustu 
egin nahi. Pilare gehiago edu-
kitzea garrantzitsua iruditu 
zitzaidan noizbait kirolaren 
pilarea erorita ere, aukera 
gehiago izateko bizitzan. Ki-

rolaz gain, gauza pila bat 
gustatzen zaizkit. Askotan 
horrenbeste gauza kudeatzea 
zaila izaten da eta aukeratu 
beharra dago, ez dago dena 
egiterik.

Eta etorkizunean, lehiatik erre-
tiratzen zarenean, kirol mundua-
ri lotuta ikusten duzu zeure burua?
Garbi daukat kirola egiten 
jarraituko dudala beti. Ezer 
gertatzen ez bada, kirola nire 
lehentasuna da eta izango da. 
Asko nabaritzen dut umorean 
daukan eragina. Bizitzeko 
modu bat da niretzat, neure 
parte den zerbait da. Ez dut 
neure burua kirolik egin gabe 
imajinatzen.

Podiumaren gailurrean, Maddi Olaetxea, Amasako lasterketa irabazi berritan.

"IKARAGARRI 
NABARITU DUT 
ELIKADURA 
EGOKIAREKIN NOLA 
ALDA DAITEZKEEN 
GAUZAK"

"FALTAN   
BOTATZEN DUT 
EMAKUMEEN 
PARTE HARTZEA 
DUATLOI PROBA 
GUZTIETAN"

Maddi Olaetxea

Usurbil KE taldeak eta Cortés tailerrak akordioa erdietsi dute.

Babesle berria du Usurbil Ki-
rol Elkarteak. Hemendik au-
rrera, Cortés Usurbil izena 
izango du kadeteen mailako 
nesken taldeak. "Cortés taile-
rrak Usurbilen finkatutako 

mekanizazio alorreko enpre-
sa liderra da, 1964an sortua", 
berri eman dute Usurbil K.E.-
tik, "herrian errotua eta za-
lantzarik gabeko konpromiso 
sozialarekin".

Cortés tailerrak bat egin du    
Usurbil Kirol Elkartearekin

Joko Garbin trebatzeko aukera izan zuten LH5 eta 6 mailetako ikasleek.

Tarteka egiten duten topaketan 
batu ziren Zirimara multikiro-
leko LH 5 eta 6 mailetako ikas-
leak berriki Zubietako frontoian. 
Joko Garbi jarduera ezagutu 
eta horretan trebatzeko auke-

ra izan zuten. Antolatzaileek 
eskerrak helarazi nahi dizkie-
te Zubieta Pilota Elkarteko 
kideei, gaztetxoenei ekintza 
honetan probatzeko aukera 
eskaini izanagatik. 

Zirimara multikirolekoen topaketa 
Zubietan

Aginaga
Ander Aristegi Otamendi 01:29:34

Garazi Martikorena 01:52:54

Zubieta
Xabier Aizpurua Inchausti 01:21:33

Beñat Erauntzetamurgil  01:28:35

Unai Echeverria Olaiz 01:43:55 

Mar Berango Martínez 01:58:39

Usurbil
Iñaki Añorga Unanue 01:14:53  

Julen Larrañaga Balerdi 01:16:10

Iñaki Gerica Juan 01:19:44

Jon Tapia Lizarraga 01:21:16

Iñaki Errazquin Eceiza 01:22:19

Axier Dominguez Prieto 01:23:23

Izadi Azkonobieta Etxabe 01:24:18

Ander Orena Irureta 01:25:05

Juan Alberto Roman Carro 01:25:57

Elur Zaldua Elortza 01:28:35

Imanol Plaza Cies 01:28:37

Xabier Aranburu Leiva 01:30:59

Ekhi Arrieta del Pico 01:31:33

Agustin Molina Cuesta 01:31:56

Julen Elizasu Lertxundi 01:33:11

Oinatz Toledo Zabala 01:34:13

Oliver Garcia Linares 01:34:46

Garazi Mekolalde Loinaz 01:35:35

Maddi Lorenzo Olasagasti 01:36:41

Ainhoa Larrañaga Jaio 01:37:27

Irati Larrañaga Matxain 01:37:28

Eneko Portu Irasuegui 01:37:29

Maddi Altuna Aizpurua 01:37:29

Manex Altuna Aizpurua 01:37:29

Salbatore Arruti Aramburu 01:38:39

Martí Sánchez Juanola 01:40:12

Imanol Orbegozo 01:40:42

Ibai Azpirotz Huegun 01:40:47

Lara Guerra Montes 01:41:59

Sergio Montes Guerra 01:42:01

Sergio Garcia Sierra 01:42:23

Maximo Garcia Sanchez 01:42:24

Leire Samsó Usandizaga 01:43:28

Eli Eizagirre Bruño 01:45:46

Iñaki Echevarria Orbegozo 01:46:30

Ainhoa Azpirotz Eizmendi 01:46:47

Alfonso López García 01:47:12

Edurne Iglesias Conde 01:48:10

Oihane Juanena Muguruza 01:49:17

Rosa Uribe Navarro 01:50:03

Jon Alejo Toledo 01:53:34

Oihane Labayen Zudaire 01:53:56

Ainhoa Macazaga Ezkurra 01:55:06

Gorka Saa de la Torre 02:00:00

John Fredy Giraldo Zapata 02:00:22

Amaia Aristegui Iturraran 02:02:24

Luisa Rodríguez Moreno 02:03:07

Ainhoa Perez Arruti 02:04:23

Iñigo Alkorta Etxeberria 02:13:23

Sonia Garcia Rodriguez 02:13:24

Oroitz Etxaburu Uranga 02:13:24

Javier Martinez Manso 02:15:52

Alberto Arbeloa Lobato 02:33:22

    Sailkapen osoa: behobia-san-

sebastian.com atarian.

59 herrikide, 59. Behobia-Donostian

Aurtengo lasterketako protagonisten artean, "Aiako txikia korrikalariaren 13 
ondorengoak". Tartean da Ainhoa Azpirotz NOAUA!ko kolaboratzailea.

e g u n e z

Osteguna, 14 ACHA-ORBEA Hipodromo etorbidea, 6. Lasarte-Oria / 943 36 35 49
Ostirala, 15 DE MIGUEL BARCO Kale Nagusia 32. Lasarte / 943 37 11 51
Larunbata, 16 KNIESE JAUREGUI, LEIRE San Francisco, 1, Lasarte-Oria / 943 36 65 67
Igandea, 17 KNIESE JAUREGUI, LEIRE San Francisco, 1, Lasarte-Oria / 943 36 65 67
Astelehena, 18 GANDARIAS-URIBE: Iñigo Loiola 9, Lasarte / 943 01 95 21
Asteartea, 19 DE ORUE Jaizkibel plaza 2. Lasarte / 943 36 26 52
Asteazkena, 20 DE MIGUEL BARCO Kale Nagusia 32. Lasarte / 943 37 11 51
Osteguna, 21 LASA SUQUIA Kale Nagusia 42, Lasarte / 943 36 17 74
Ostirala, 22 GIL MARTIN Kale Nagusia 24. Lasarte / 943 36 07 08
Larunbata, 23 DE MIGUEL BARCO Kale Nagusia 32. Lasarte / 943 37 11 51
Igandea, 24 DE MIGUEL BARCO Kale Nagusia 32. Lasarte / 943 37 11 51

g a u e z  e g u n e r o

(22:00etatik 09:00etara)
SABORIDO RODRIGUEZ, MIREN: Plaza Mañe I I Flaquer, 6 Hernani 943 57 64 77

Gipuzkoako farmazien egutegia eskura izateko:
COF Gipuzkoa aplikazioa deskargatu Google Play-etik edo AppStore-etik.

GUARDIAKO FARMAZIAK

ETXEBIZITZAK
ALOKAIRUAN
Etxebizitza bila dabilen familia gara. 
3 logelako bizilekua behar dugu 
alokairuan hartzeko. 688 653 441. 

Andatza tabernako jabea 3 logeladun 
pisu baten bila dabil 627 841 927 

San Esteban kalean 31m2 lokal bat alo-
kairuan. Bulego edo kontsulta bezala 
erabiltzeko egokia. 655735715. 

Bi logelako pisu bila nabil. Presazkoa 
da: 643 022 475.

Neska edo emakume batentzako lo-
gela bat daukagu alokatzeko Usurbilen. 
609 647 728. 

Oztopo arkitektonikorik gabeko etxe-
baten bila gabiltza. 627184674 

Lursail ez urbanizagarri baten bila 
nabil. 617 771 303. 

MOTORRA
SALMENTA, GARAJEAK

Seat Arona Style salgai, 2 urte, 
10.000km. Beti garajean egon da. 
620098748 

Garaje itxia salgai herri sarreran. 646 
601 947 (18:00etatik aurrera).

Afiziozko egur lanetan aritzeko garaje 
edo lokal baten bila nabil Usurbilen. 
722 248 869.

LANPOSTUAK
LAN ESKAINTZAK
Pertsona bat bilatzen dut. DBHko 
ikasle bati astean hirutan klase par-

tikularrak emateko. Ikasturte osora-
ko konpromisoa: 647 742 588. 

Andatza tabernan sukaldari bila ga-
biltza: 627 841 927 

Pertsona bat bilatzen dut, DBHko 
ikasle bati egunero klase partikula-
rrak emateko. 647742588 

LANPOSTUAK
LAN ESKAERAK
Etxeko lanak / zaintza lanak egiteko 
prest dagoen neska bat naiz. Goizez 

(9:00-14:00) zein arratsaldez (16:00-
21:00) aritzeko prest. 609647728 

Pertsona helduak zaintzeko edo gar-
biketa lanak egiteko prest. Orduka 
edo interna moduan. 628 459 625 

BESTELAKOAK
Ibilgailurako Reracro markako Zero.1 
Bi haur aulki dauzkat salgai. 5 urte 
arte erabilgarriak, eta egoera onean. 
125 euro bakoitzak. Harremaneta-

rako: 653717186. 

Giltza batzuk aurkitu nituen Troia 
beheko karretera eta trenbide artean. 
Udaltzainetan utzi ditut.

Hemengo aurtengo intxaurrak salgai. 
Telefono zenbakia: 943 671160. 

Ikeako sehaska salgai, koltxoirik ez 
dauka (50 euro). Koltxoi eta ohe-jan-
tziekin osatutako sehaska txikia (20 
euro). Hamaka bere kaxa eta guzti 
(50 euro). Uppababy ahulkia salgai 
(100 euro). 652 765 583. 

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Eskubaloia OiardonPilota partidak

Zorion itzazu senitartekoak eta lagunak 
orrialde honetan:

Posta elektronikoa 
Mezua bidali erredakzioa@noaua.
eus helbidera, eta idatzi: 
izen-abizenak, urtebetetze-eguna 
eta nahi duzun testua.

Bulegoa
Etor zaitez gure bulegora edo 
telefonoz deitu: 943 360 321.

Oharra: 
Asteleheneko 17:00ak arte 
jasotako zorion-agurrak bakarrik 
iragarriko ditugu.

Urte askotarako!ZORION AGURRAK

Zorionak Xanet!! 7 urte jada!! Muxu 
potolo bat amatxo eta familia 
guztiaren partetik eta ziur izan 
primeran ospatuko dugula. Izugarri 
maite zaitugu!!

Azaroak 16, larunbata
• 10:30 Kadete mutilak: 

Usurbil KE A-Alkain Bidasoa Irun

• 12:30 Jubenil mutilak: 

-Usurbil KE

-Oñabike Aloña Mendi K.E.

• 16:00 Kadete mutilak: 

Usurbil KE B-Saieko

Azaroak 17, igandea
• 11:30 Kadete neskak: 

- Cortes Usurbil KE

-Leizaran Urdina

Azaroak 15, ostirala
 Usurbilgo frontoian, 17.45
Infantilak Gipuzkoako  

errendimendu txapelketa, 3. Maila:

Pagazpe (Alkorta)- Alde Zaharra

1. Mailan:

Pagazpe (Alejo E.)-Tolosa

Gipuzkoako buruz buruko 

txapelketa. kadeteak 2. Maila:

-Pagazpe (Jauregi)

-Behar Zana (Navarro)

Jubenilak 2. Mailan:

-Pagazpe (Alejo)

-Murumendi (Sanchez)

HILDAKOAK

Jose Miguel 
Larrañaga 
Bajineta
Azaroaren 3an 
hil zen, 
98 urterekin

Boleibola Oiardon

Azaroak 16, larunbata
• 18:00 Jubenil neskak: 

Usurbil-Aidean

OSTEGUNA 14

USURBIL Sagastien 
bioaniztasunari buruzko 
ikastaroa
Iñaki Sanz Azkueren eskutik.                                 
18:00-19:30 Potxoenean.

OSTIRALA 15

USURBIL "Go!azen!" 
telesailaren aurrestreinaldia
Bitan proiektatuko da, 18:00etan 
eta 19:30ean. Gonbidapenak 
agortuta daude.                                
18:00/19:30 Sutegin.

LARUNBATA 16

USURBIL Bizipoza jardunaldia 
eta Mundualdia jaialdia
Xehetasunak 17. orrialdean.                                  
Egun osko jarduna.   

SANTUENEA Disko-festa, bingoa
17:00-19:00 Santueneko Gure 
Elkartean.         

IGANDEA 17

AGINAGA  Orientazio jokoak
10:30 Aginagako frontoian.

USURBIL  “Lau elementuak” 
film laburren emanaldia
18:00 Sutegin.

AGENDA
 EMAIGUZUE ZUEN EKITALDIEN BERRI ASTELEHEN EGUERDIA BAINO LEHEN. Tel.: 943 360 321 / erredakzioa@noaua.eus

Larunbat arratsalde girotua ira-
garri dute Santuenea Kultur 
Elkarteak eta Santuenea Gure 
Elkarteak azaroaren 16rako, 
17:00-19:00 artean. Izan ere, 
batetik, disko festa antolatu dute 

Gorka Mendirekin. Arratsalde 
musikatu horretan zehar, gai-
nera, bingoa antolatu dute. Hau 
dena, Santueneako Gure Elkar-
tea jubilatuen bilgunean izango 
da.

Gorka Mendi dj-ak girotuko du larunbat arratsaldeko disko festa.

Disko festa eta bingoa 
Santuenean

Orientazio 
jokoak 
Aginagan

Taldeka orientazioa 
lantzeko ibilaldia an-
tolatu du Antxomo-
lantxak igande hone-
tarako, Aginagan. 
Goizeko 10:30ean 
batuko dira eta bi 
orduko iraupena 
izango du ekimenak.

'Lau 
elementuak' 
Sutegin

Udalbiltzaren “Geu-
retik Sortuak” egitas-
moaren baitan, lau 
film labur eskainiko 
dituzte igandean 
18:00etan Sutegin. 
Sarrerak 3 eurotan, 
usurbilkultura.eus 
plataforman salgai.

Sagar eta 
Sagardo 
Kultura

Azaroak 14, osteguna
• 18:00-19:30 "Sagas-
tien bioaniztasuna: 
sagarrondoek zein 
bizilagun dituzte?", 
Iñaki Sanzekin Po-
txoenean.

Azaroak 28, osteguna
• 18:00-20:00 "Bizio 
sagardogilearekin 
dastaketa komenta-
tua", Aginagako Eliza 
Zaharrean.

Izen-ematea: 
sagardoa@ni.eus 
630 938 027.

Arto ogia 
egiteko saioa

Txokoaldeko Txokoar-
gi elkarteak antolatu 
du ikastaroa azaroa-
ren 23an, 10:00-12:00 
artean elkartearen 
egoitzan. Idoia Artu-
zamunoak bideratu-
ko du  eta gehienez 
hamabi lagunentzako 
lekua egongo da. Ize-
na emateko, hona 
deitu 619 591 849 
(16:00-18:00 artean 
deitu). 10 euroko kos-
tua izango du.

22 NOAUA 2024-11-15

DOKUMENTALA

2023ko udazkenean, Usurbilgo irudi 
zirraragarri batzuk topatu genituen 
Euskadiko Filmategian. Juan 
Illarramendik filmaturiko irudi eder hauek 
ordea, akats bat dute. Soinua falta dute. 
Mutuak dira. Ahotsik gabekoak izanik 
ere, gutaz ari dira. Gure herriaz, gure 
ohiturez. Garai bateko Usurbil irudikatzen 
dute.

Irudietako soinu falta ordezkatzeko, adin 
bat duten herritarrak gonbidatu genituen 
Sutegira. Garai hartako Usurbil eta garai 
hartako usurbildarrak ezagutu 
zituztenak. Eurek eskaini dizkiguten 
azalpenekin osatu dugu dokumental 
honen soinu banda.

Noiz: Azaroak 24, Igandea 17:30etan
Non: Sutegi auditorioan
Sarrerak: doan

